
OLIMPIYA TA’LIMI 
ASOSIDA TALABALARDA 
SPORT MADANIYATI VA 
OLIMPIYA QADRIYATLARINI 
SHAKLLANTIRISHNING 
PEDAGOGIK ASOSLARI
Qodirov Jurabek Mamatismonovich
Namangan davlat universiteti doktaranti (DSc)
Sport faoliyati va jismoniy madaniyat kafedrasi 

Annotatsiya: Mazkur maqolada oliy ta’lim muassasalari talabalarida sport madaniyati va Olimpiya qadriyatlarini shakllan-
tirishning pedagogik asoslari tahlil qilingan. Olimpiya ta’limining mazmuni nafaqat sportga oid bilim va ko‘nikmalarni egal-
lash, balki yoshlarning shaxsiy, ijtimoiy va axloqiy sifatlarini rivojlantirishga yo‘naltirilgan tarbiyaviy jarayon sifatida yori
tilgan. Tadqiqotda Olimpiya ta’limining asosiy qadriyatlari - mukammallikka intilish, do‘stlik va hurmat, shuningdek, halol 
kurash, mehnatdan zavqlanish, boshqalarga hurmat, intilish va muvozanat kabi ta’limiy yo‘nalishlarning talaba shaxsini 
rivojlantirishdagi ahamiyati ochib berilgan. UNESCO va Xalqaro Olimpiya Qo‘mitasining zamonaviy yondashuvlari aso-
sida sport orqali qadriyatlarni shakllantirish, inklyuzivlik, tenglik, hamkorlik va ijtimoiy mas’uliyat masalalari tahlil etilgan. 
Maqolada oliy ta’lim jarayonida olimpiya ta’limidan foydalanishning pedagogik shart-sharoitlari hamda amaliy tavsiyalar 
ishlab chiqilgan.

Kalit so‘zlar: Olimpiya ta’limi, Olimpiya qadriyatlari, sport madaniyati, talaba, jismoniy tarbiya, fair play, hurmat, do‘stlik, 
sport pedagogikasi, axloqiy tarbiya.
Abstract: This article analyzes the pedagogical foundations of developing sports culture and Olympic values among 
university students. Olympic education is considered not only as a means of acquiring sports-related knowledge and 
skills, but also as an educational process aimed at developing students’ personal, social, and moral qualities. Particular 
attention is paid to the fundamental Olympic values of excellence, friendship, and respect, as well as educational themes 
such as joy of effort, fair play, and respect for others. Based on contemporary approaches of the International Olympic 
Committee and UNESCO, the article examines the role of sport in developing values, inclusion, equality, cooperation, 
and social responsibility among young people. The pedagogical conditions and practical recommendations for integrating 
Olympic education into the educational process of higher education institutions are proposed.

Key words: Olympic education, Olympic values, sports culture, university students, physical education, fair play, respect, 
friendship, sports pedagogy, moral education.
Аннотация: В статье анализируются педагогические основы формирования спортивной культуры и олимпий-
ских ценностей у студентов высших образовательных учреждений. Олимпийское образование рассматривается 
не только как средство приобретения знаний и навыков в области спорта, но и как воспитательный процесс, 
направленный на развитие личностных, социальных и нравственных качеств молодежи. Раскрывается значение 
основных олимпийских ценностей - стремления к совершенству, дружбы и уважения, а также таких образова-
тельных направлений, как радость усилия, честная игра и уважение к другим. На основе современных под-
ходов Международного олимпийского комитета и ЮНЕСКО рассматриваются вопросы формирования ценностей 
посредством спорта, инклюзивности, равенства, сотрудничества и социальной ответственности. Разработаны 
педагогические условия и практические рекомендации по эффективному использованию олимпийского образо-
вания в образовательном процессе высших учебных заведений.

Ключевые слова: Олимпийское образование, олимпийские ценности, спортивная культура, студент, физическое 
воспитание, честная игра, уважение, дружба, спортивная педагогика, нравственное воспитание.

KIRISH
Bugungi globallashuv va raqamlashtirish sharoitida yosh avlodni jismonan sog‘lom, ma’nan yetuk, ijtimoiy 

faol va mas’uliyatli shaxs sifatida tarbiyalash ta’lim tizimining muhim vazifalaridan biri hisoblanadi. Ushbu jara
yonda jismoniy tarbiya va sportning pedagogik imkoniyatlari alohida ahamiyat kasb etadi. Chunki sport inson 
organizmini rivojlantirish bilan bir qatorda, intizom, mas’uliyat, iroda, hamkorlik, raqibga hurmat, halollik va o‘z 

ustida ishlash kabi shaxsiy fazilatlarni shakllantirish uchun ham muhim tarbiyaviy vosita hisoblanadi. Xususan, 
Olimpiya ta’limi zamonaviy ta’lim jarayonida sportning tarbiyaviy imkoniyatlarini tizimli ravishda qo‘llashga 
xizmat qiluvchi istiqbolli yo‘nalishlardan biridir.

Xalqaro Olimpiya Qo‘mitasining Olympic Values Education Programme - OVEP dasturi yoshlarni Olimpiya 
qadriyatlarini anglash va ularni kundalik hayotda qo‘llashga yo‘naltiradi. IOC materiallarida Olimpiya ta’limining 
beshta asosiy ta’limiy mavzusi sifatida harakatdan zavqlanish (joy of effort), halol o‘yin (fair play), boshqalarga 
hurmat (respect for others), mukammallikka intilish (pursuit of excellence) va tana, iroda hamda aql o‘rtasidagi 
muvozanatga urg‘u beriladi.

Mazkur yondashuv oliy ta’lim uchun ham muhimdir. Chunki universitet talabasi faqat muayyan kasbiy 
bilimlarni egallovchi shaxs emas, balki jamiyatning kelajakdagi mutaxassisi, rahbari, pedagogi, tadqiqotchisi 
yoki boshqa professional faoliyat vakili sifatida shakllanadi. Shu sababli unda kasbiy kompetensiyalar bilan bir 
qatorda, axloqiy qadriyatlar, ijtimoiy mas’uliyat va sog‘lom turmush tarziga bo‘lgan ijobiy munosabatni rivojlan-
tirish zarur.

UNESCOning sport va ta’limga oid zamonaviy konsepsiyalarida ham sportning qadriyatlarni shakllantirish
dagi o‘rni alohida ko‘rsatiladi. UNESCO sport orqali tenglik, inklyuzivlik, hurmat va adolat kabi qadriyatlarni 
rivojlantirish mumkinligini ta’kidlaydi. Shu bilan birga, UNESCOning 2024-yilgi sifatli jismoniy tarbiya bo‘yicha 
hisobotida jismoniy tarbiya yoshlarning jismoniy, ruhiy-emotsional rivojlanishi va hayotiy ko‘nikmalarini shakl
lantirishda muhim omil ekani qayd etilgan. Shu nuqtayi nazardan, oliy ta’lim tizimida Olimpiya ta’limini faqat 
sport musobaqalarini tashkil etish bilan cheklab qo‘ymasdan, uni ta’lim-tarbiya jarayonining tarkibiy qismi sifa-
tida tashkil etish dolzarb pedagogik vazifalardan biridir.

MAVZUGA OID ADABIYOTLAR SHARHI
D. Binder Olimpiya qadriyatlari ta’limining rivojlanishini tahlil qilib, ushbu yo‘nalishning nazariya va amaliyot 

uyg‘unligi asosida shakllanganini ta’kidlaydi. Uning tadqiqotlarida Olimpiya qadriyatlarini ta’lim jarayoniga kiri
tishda o‘quvchilarning faol ishtiroki, sport faoliyati orqali ijobiy xulq-atvorni shakllantirish va qadriyatlarni real 
hayotiy vaziyatlarda qo‘llash muhimligi ko‘rsatiladi. Olimpiya ta’limining bunday talqini uning jismoniy tarbiya 
bilan bir qatorda, shaxsning ijtimoiy va axloqiy rivojlanishiga xizmat qiluvchi pedagogik vosita ekanligini ko‘rsa-
tadi.

S. J. Teetzel Olimpiya ta’limining falsafiy-pedagogik asoslarini o‘rganib, Olimpiya ta’limida adolat, tenglik 
va axloqiy xulq-atvor kabi qadriyatlar muhim o‘rin egallashini qayd etadi. Tadqiqotchi Olimpiya qadriyatlarini 
yoshlar tarbiyasiga tatbiq etishda ularni tayyor va o‘zgarmas tushunchalar sifatida emas, balki talabalar bilan 
muhokama qilish, turli vaziyatlarda tahlil etish va tanqidiy fikrlash orqali o‘zlashtirish zarurligini ta’kidlaydi. Bu 
yondashuv oliy ta’limda Olimpiya ta’limini interfaol va muammoli pedagogik metodlar asosida tashkil etish 
zarurligini ko‘rsatadi.

D. Chatziefstathiou Olimpiya ta’limi va Olimpiya harakatining tarbiyaviy merosini tahlil qilib, Olimpiya qadri-
yatlarini turli ta’limiy va madaniy sharoitlarda qo‘llash masalasiga e’tibor qaratadi. Uning fikricha, Olimpiya 
ta’limining asosiy pedagogik imkoniyati sport faoliyatini shaxsiy va ijtimoiy qadriyatlarni o‘zlashtirish jarayoni 
bilan bog‘lashdan iborat. Shu nuqtayi nazardan, Olimpiya ta’limi talabalarda nafaqat sportga qiziqishni, balki 
mas’uliyat, hamkorlik, o‘zaro hurmat, halollik va ijtimoiy faollik kabi sifatlarni rivojlantirishga yo‘naltirilishi mumkin.

I. Culpan va S. Wigmore Olimpiya ta’limini tanqidiy pedagogika nuqtayi nazaridan o‘rganib, sport va jismoniy 
tarbiya jarayonida Olimpiya qadriyatlarini shunchaki targ‘ib qilish emas, balki ularni ijtimoiy muammolar, tenglik, 
adolat va insoniy munosabatlar bilan bog‘liq holda muhokama qilish zarurligini asoslaydi. Mualliflar Olimpiya 
ta’limi samarali bo‘lishi uchun talabaning faol fikrlashi, muammolarni anglash va ularga nisbatan mustaqil 
munosabat bildirish imkonini beradigan pedagogik yondashuvlardan foydalanish lozimligini ko‘rsatadi.

K. Petrie tomonidan olib borilgan tadqiqotlarda esa “Olympic education” va “Olympism education” tushun
chalarining o‘zaro farqli jihatlariga e’tibor qaratiladi. Tadqiqotchi Olimpiya ta’limini jismoniy tarbiya mazmuniga 
mexanik ravishda qo‘shish yetarli emasligini, uning tarbiyaviy imkoniyatlari sport faoliyatining mazmuni va 
pedagogik tashkil etilishiga bog‘liqligini ko‘rsatadi. Shu sababli Olimpiya ta’limini oliy ta’limda tashkil etishda 
sportning o‘zidan tashqari, uning axloqiy va ijtimoiy mazmunini ham ochib berish muhimdir.

UNESCOning jismoniy tarbiya bo‘yicha zamonaviy yondashuvlari ham mazkur tadqiqot uchun muhim 
metodologik asos bo‘la oladi. Tashkilotning 2024-yilda e’lon qilingan sifatli jismoniy tarbiya bo‘yicha material-
larida jismoniy tarbiya insonning nafaqat jismoniy salomatligi, balki psixologik, ijtimoiy va emotsional rivojlani
shiga ham xizmat qilishi ta’kidlanadi.

Olimpiya ta’limi tushunchasi keng mazmunga ega bo‘lib, uni faqat Olimpiya o‘yinlari tarixi yoki sport turlari 
haqida ma’lumot berish bilan chegaralash mumkin emas. Uning asosiy mohiyati sport faoliyati orqali inson-
ning jismoniy, intellektual, ijtimoiy va axloqiy rivojlanishini ta’minlashdan iborat. Olimpiya ta’limining markazida 
Olimpizm g‘oyasi turadi. Olimpizm sportni inson kamoloti va jamiyat taraqqiyotiga xizmat qiluvchi vosita sifatida 

ko‘radi. Shu sababli Olimpiya ta’limida sport natijasi bilan bir qatorda, sport jarayonida namoyon bo‘ladigan 
xulq-atvor, munosabat va qadriyatlar ham muhim hisoblanadi. Bunda talaba uchun “g‘alaba qozonish” yagona 
maqsad bo‘lib qolmasligi kerak. Muhim jihat - g‘alabaga qanday erishilgani, raqibga qanday munosabat bildi-
rilgani, mag‘lubiyat qanday qabul qilingani va o‘z imkoniyatlarini rivojlantirishga qanday yondashilganidir. Shu 
jihatdan, Olimpiya ta’limi talabada quyidagi sifatlarni rivojlantirishga xizmat qiladi:

•	 o‘z imkoniyatlarini rivojlantirishga intilish;

•	 mehnatsevarlik va qat’iyat;

•	 halollik;

•	 raqibga hurmat;

•	 jamoada ishlash;

•	 o‘z xatti-harakatlari uchun mas’uliyat;

•	 qoidalarga rioya qilish;

•	 g‘alaba va mag‘lubiyatni to‘g‘ri qabul qilish;

•	 bag‘rikenglik;

•	 ijtimoiy faollik.

UNESCO ham sport va jismoniy tarbiya orqali fair play, tenglik, halollik, mukammallik, majburiyat, jasorat, 
jamoaviylik, qoidalar va boshqalarga hurmat kabi qadriyatlarni rivojlantirish mumkinligini qayd etadi. Demak, 
Olimpiya ta’limi pedagogik jihatdan “sport orqali ta’lim” va “sport qadriyatlari orqali tarbiya” tamoyillarining 
uyg‘unligiga asoslanadi.

Sport madaniyati tushunchasi shaxsning sport va jismoniy faollikka bo‘lgan munosabati, sport bilan shu
g‘ullanish odatlari, sport etikasi, sog‘lom turmush tarzi, jamoaviy hamkorlik va sport qadriyatlarini anglash dara-
jasini ifodalaydi. Talabalik davri inson hayotidagi muhim bosqichlardan biri bo‘lib, aynan shu davrda mustaqil 
hayot tarzi, kasbiy qarashlar va ijtimoiy xulq-atvor shakllanadi. Shu sababli talabalarda sport madaniyatini rivoj
lantirish faqat ularning jismoniy holatini yaxshilash emas, balki kelajakdagi hayot tarzi va ijtimoiy faolligiga ta’sir 
ko‘rsatuvchi pedagogik jarayon sifatida qaralishi lozim.

UNESCOning 2024-yilgi Global State of Play hisobotida sifatli jismoniy tarbiya yoshlarning jismoniy va 
ruhiy-emotsional farovonligini rivojlantirishi, hayotiy ko‘nikmalarni shakllantirishi, inklyuzivlikni kuchaytirishi va 
umrbod jismoniy faollikka asos yaratishi qayd etilgan. Shuning uchun oliy ta’lim muassasalarida sport madani-
yatini shakllantirish quyidagi yo‘nalishlarni qamrab olishi maqsadga muvofiq:

Birinchidan, jismoniy faollikni kundalik hayot tarziga aylantirish.

Ikkinchidan, sport qoidalariga rioya qilish va fair play tamoyillarini o‘zlashtirish.

Uchinchidan, sport orqali muloqot, hamkorlik va jamoada ishlash ko‘nikmalarini rivojlantirish.

To‘rtinchidan, sportdagi g‘alaba va mag‘lubiyatga nisbatan konstruktiv munosabatni shakllantirish.

Beshinchidan, sportning sog‘liq va psixologik farovonlikka ta’sirini anglash. 

Olimpiya ta’limining pedagogik samaradorligi, avvalo, uning qadriyatlar tizimiga asoslanishi bilan belgila-
nadi. Mukammallikka intilish talabaning o‘z imkoniyatlarini doimiy ravishda rivojlantirishga tayyorligini anglatadi. 
Bu qadriyat faqat sport natijasiga emas, balki ta’lim, kasbiy rivojlanish va shaxsiy kamolotga ham tatbiq qilinishi 
mumkin. Masalan, sport mashg‘ulotlarida o‘zining avvalgi natijasini yaxshilashga intilgan talaba bu yondashuvni 
o‘qish faoliyatiga ham ko‘chirishi mumkin. Natijada “boshqalardan ustun bo‘lish” emas, balki “o‘zining avvalgi 
natijasidan yaxshiroq natijaga erishish” motivatsiyasi rivojlanadi. Sport turli ijtimoiy va madaniy guruhlarga 
mansub insonlarni birlashtirish imkonini beradi. Jamoaviy sport turlari orqali talabalar o‘zaro hamkorlik, o‘zaro 
yordam va umumiy maqsad sari harakat qilish tajribasiga ega bo‘ladilar.

UNESCO sportni ijtimoiy birdamlik, tinchlik va yoshlarning jamiyatga integratsiyasini qo‘llab-quvvatlovchi 
vosita sifatida baholaydi.Hurmat Olimpiya ta’limining asosiy tarbiyaviy yo‘nalishlaridan biridir. Bu o‘ziga, raqibga, 
murabbiyga, hakamga, jamoa a’zolariga va belgilangan qoidalarga hurmatni qamrab oladi. Talaba sport faoli-
yatida qoidalarga amal qilishni o‘rgangan sari uning boshqa ijtimoiy vaziyatlarda ham me’yor va qoidalarga 
hurmat bilan munosabatda bo‘lish ehtimoli ortadi.

Fair play - sportdagi halol va adolatli xulq-atvorni ifodalovchi muhim tamoyildir. Olimpiya ta’limida fair play 
alohida ta’limiy mavzu sifatida qaraladi. IOC materiallariga ko‘ra, sportdagi halol o‘yin tamoyillarini o‘zlashtirish 
ushbu xulq-atvorni kundalik hayotning boshqa sohalariga ham ko‘chirishga yordam berishi mumkin. Bu jihat 

ayniqsa oliy ta’lim uchun muhim. Chunki halollik, qoidalarga rioya qilish, akademik adolat va mas’uliyat kabi 
tushunchalar talabaning kelajakdagi kasbiy faoliyatida ham katta ahamiyatga ega.

Olimpiya ta’limining samaradorligi uni faqat jismoniy tarbiya darslari bilan chegaralab qo‘ymaslikka bog‘liq. 
Uni turli fanlar, tarbiyaviy tadbirlar, sport musobaqalari, talabalar klublari va mustaqil ta’lim faoliyati bilan inte-
gratsiyalash mumkin. Bunda quyidagi pedagogik modelni taklif etish mumkin: Olimpiya qadriyatlari → peda-
gogik mazmun → faol metodlar → amaliy sport faoliyati → refleksiya → qadriyatlarning kundalik xulq-atvorga 
ko‘chishi → sport madaniyatining shakllanishi. Mazkur jarayonda o‘qituvchi yoki murabbiy faqat bilim beruvchi 
emas, balki namuna ko‘rsatuvchi pedagog vazifasini ham bajaradi.

TADQIQOT METODOLOGIYASI
Olimpiya ta’limini amalga oshirishda quyidagi metodlardan foydalanish mumkin:

1.	 Muammoli vaziyatlar metodi;

2.	 Case-study;

3.	 Rolli o‘yinlar;

4.	 Sport musobaqalarini pedagogik tahlil qilish;

5.	 Munozara va debatlar;

6.	 Loyiha metodi;

7.	 Refleksiv kundalik;

8.	 Jamoaviy sport faoliyati;

9.	 Olimpiya o‘yinlari tarixiga oid multimedia materiallari;

10.	 Sportchilarning hayotiy tajribalarini tahlil qilish.

Masalan, talabalar o‘rtasida “G‘alaba har qanday vosita bilan qo‘lga kiritilishi mumkinmi?”, “Sportda 
raqibga hurmat nima uchun zarur?”, “Dopingga qarshi kurashning axloqiy asoslari qanday?” kabi mavzularda 
munozaralar tashkil etilishi mumkin. Bunday mashg‘ulotlar talabani tayyor qoidalarni yodlashga emas, balki 
qadriyatlarning mazmunini mustaqil anglashga undaydi. Bugungi talabalar hayotida raqamli texnologiyalar 
muhim o‘rin egallaganligi sababli Olimpiya ta’limida raqamli vositalardan foydalanish ham dolzarbdir. Olimpiya 
ta’limi elektron kurslar, videodarslar, virtual muzeylar, interaktiv testlar, sportchilarning intervyulari, infografikalar 
va onlayn loyihalar orqali tashkil qilinishi mumkin.

IOCning zamonaviy yondashuvlarida Olimpiya qadriyatlariga asoslangan ta’limni turli ta’lim muhitlariga 
moslashtirishga e’tibor berilmoqda. Olimpiya ta’limining raqamli resurslari yoshlarning sport va qadriyatlar 
haqidagi bilimlarini mustaqil ravishda kengaytirish imkonini beradi. Bunda raqamli texnologiyadan faqat axborot 
uzatish vositasi sifatida emas, balki interaktiv tarbiyaviy muhit sifatida foydalanish lozim. Masalan, talabalar 
guruhlarga bo‘linib, “Olimpiya qadriyatlari va zamonaviy yoshlar”, “Fair play va akademik halollik”, “Sport va ijti-
moiy birdamlik” kabi mavzularda raqamli loyihalar tayyorlashlari mumkin. Bu jarayonda talabalarning axborotni 
izlash, tanqidiy baholash, jamoada ishlash va o‘z fikrini himoya qilish kompetensiyalari ham rivojlanadi.

TAHLIL VA NATIJALAR
Zamonaviy Olimpiya ta’limida barcha talabalar uchun teng imkoniyat yaratish muhim pedagogik talab 

hisoblanadi. Jismoniy imkoniyati, jinsi, ijtimoiy kelib chiqishi yoki sportdagi tayyorgarlik darajasidan qat’i nazar, 
har bir talaba sport va Olimpiya ta’limining tarbiyaviy imkoniyatlaridan foydalanishi kerak.

UNESCO sifatli jismoniy tarbiya konsepsiyasida inklyuzivlikni alohida ustuvor yo‘nalish sifatida belgilaydi. 
2024-yilgi global hisobotda sifatli jismoniy tarbiya, ayniqsa, qizlar va nogironligi bo‘lgan o‘quvchilarni ijtimoiy 
inklyuziyaga jalb qilishga xizmat qilishi qayd etilgan.

Shuning uchun oliy ta’lim muassasalarida Olimpiya ta’limi:

•	 barcha talabalar uchun ochiq;

•	 individual imkoniyatlarni hisobga oluvchi;

•	 raqobat va hamkorlikni muvozanatlashtiruvchi;

•	 diskriminatsiyaga yo‘l qo‘ymaydigan;

•	 hurmat va tenglikka asoslangan, pedagogik muhitda tashkil etilishi lozim.

Olimpiya ta’limining pedagogik shart-sharoitlari

Talabalarda sport madaniyati va Olimpiya qadriyatlarini samarali shakllantirish uchun quyidagi pedagogik 
shart-sharoitlarni ajratish mumkin.

Birinchi shart - mazmuniy integratsiya. Olimpiya qadriyatlarini jismoniy tarbiya mashg‘ulotlari, tarbiyaviy 
soatlar va talabalar bilan olib boriladigan ma’naviy-ma’rifiy tadbirlarga integratsiya qilish.

Ikkinchi shart - amaliy faoliyat. Qadriyatlar faqat nazariy tushuntirilmasdan, sport musobaqalari, jamoaviy 
mashg‘ulotlar va amaliy vaziyatlar orqali tajribada namoyon etilishi.

Uchinchi shart - pedagogning shaxsiy namunasi. O‘qituvchi va murabbiy sport etikasi, adolat, xolislik va 
hurmat tamoyillariga amal qilishi.

To‘rtinchi shart - refleksiya. Har bir sport yoki ta’limiy faoliyatdan so‘ng talabalar o‘z xatti-harakatlari va 
qarorlarini tahlil qilishlari.

Beshinchi shart - raqamli resurslardan foydalanish. Zamonaviy multimedia va interaktiv texnologiyalar 
yordamida Olimpiya qadriyatlarini o‘rganish.

Oltinchi shart - inklyuziv muhit. Har bir talabaning jismoniy va psixologik imkoniyatlarini hisobga olish. 
Yettinchi shart - natijani baholash.

Talabaning faqat sport natijasi emas, balki hamkorlik, halollik, hurmat, mas’uliyat va qoidalarga rioya qilish 
darajasini ham baholash.

Olib borilgan tahlil shuni ko‘rsatadiki, Olimpiya ta’limi oliy ta’lim tizimida talabalarning sport madaniya-
tini rivojlantirish bilan bir qatorda, ularning axloqiy, ijtimoiy va shaxsiy sifatlarini shakllantirishning samarali 
pedagogik vositasi bo‘la oladi. Olimpiya ta’limining mazmunini faqat Olimpiya o‘yinlari tarixi yoki sport turlarini 
o‘rganish bilan chegaralash maqsadga muvofiq emas. Uning asosiy tarbiyaviy imkoniyati sport faoliyati orqali 
halollik, adolat, hurmat, do‘stlik, mas’uliyat, hamkorlik, intizom va mukammallikka intilish kabi qadriyatlarni 
amaliy faoliyatda shakllantirishdan iborat.

UNESCOning zamonaviy yondashuvlari ham sport va sifatli jismoniy tarbiyani yoshlarning jismoniy va 
ruhiy farovonligi, ijtimoiy ko‘nikmalari, inklyuzivligi va qadriyatlarini rivojlantirish bilan bog‘laydi. Shu sababli 
oliy ta’lim muassasalarida Olimpiya ta’limini tizimli tashkil etish talabalarning sportga bo‘lgan munosabatini 
o‘zgartirish, sog‘lom turmush tarzini qo‘llab-quvvatlash va, eng muhimi, sportda shakllangan ijobiy qadriyatlarni 
kundalik hamda kasbiy hayotga ko‘chirish imkonini beradi.

XULOSA
1.	 Oliy ta’lim muassasalarida “Olimpiya ta’limi va sport qadriyatlari” mavzusida maxsus modul yoki tanlov 

fanini joriy etish.

2.	 Jismoniy tarbiya mashg‘ulotlarida sport texnikasi bilan bir qatorda, fair play, hurmat, do‘stlik va mas’uliyat 
kabi qadriyatlarni baholash mezonlarini qo‘llash.

3.	 Talabalar o‘rtasida “Olimpiya qadriyatlari haftaligi”ni muntazam tashkil etish.

4.	 Sport musobaqalaridan keyin talabalar ishtirokida refleksiv suhbat va munozaralar o‘tkazish.

5.	 Olimpiya ta’limining raqamli resurslarini oliy ta’limning elektron ta’lim platformalariga integratsiya qilish.

6.	 Nogironligi bo‘lgan talabalar uchun ham moslashtirilgan Olimpiya va sport-ta’lim tadbirlarini ishlab chiqish.

7.	 “Fair play” tamoyilini sportdan tashqari akademik halollik, kasbiy etika va ijtimoiy mas’uliyat bilan bog‘lab 
tushuntirish.

8.	 Talabalarning Olimpiya qadriyatlarini o‘zlashtirish darajasini aniqlash uchun diagnostik test, kuzatuv, 
suhbat va pedagogik monitoring vositalaridan foydalanish.

9.	 Jismoniy tarbiya o‘qituvchilari va murabbiylar uchun Olimpiya qadriyatlari bo‘yicha metodik seminarlar 
tashkil etish.

10.	 Olimpiya ta’limini universitetlarning ma’naviy-ma’rifiy, sport va tarbiyaviy faoliyati bilan kompleks ravishda 
bog‘lash.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

